
ՊԵՏԱԿԱՆ ՇԱՐԺԱԿԱՆ ԳՈՒՅՔՆ
ՕՏԱՐԵԼՈՒ  ՄԱՍԻՆ


  Հիմք ընդունելով «Պետական գույքի կառավարման մասին» օրենքի 22-րդ հոդվածի 1-ին մասի 1-ին կետի, «Հրապարակային սակարկությունների մասին» օրենքի 15-րդ հոդվածի 3-րդ մասի, ինչպես նաև Հայաստանի Հանրապետության կառավարության 2021 թվականի ապրիլի 15-ի N587-Ն որոշման 1-ին հավելվածով հաստատված կարգի 9-րդ կետի պահանջները.
ՀՐԱՄԱՅՈՒՄ ԵՄ`

   1. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի վարչական շենքի վերանորոգման արդյունքում ապամոնտաժված, պետական սեփականություն հանդիսացող թվով 29 հատ օդորակիչները (այսուհետ՝ Գույք) օտարել դասական աճուրդով, որպես մեկ լոտ:
2. Գույքի մեկնարկային գինը սահմանել Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2025 թվականի հոկտեմբերի 1-ի դրությամբ գնահատված արժեքի 100 տոկոսի չափով՝ 1 305 000 դրամ, 
3․ Կոմիտեի պետական գույքի տնօրինման ու հաշվապահական հաշվառման և ֆինանսատնտեսական վարչությունների պետերին, Քարտուղարության պետին Հայաստանի Հանրապետության կառավարության 2023 թվականի սեպտեմբերի 28-ի N1667-Ն որոշմամբ (այսուհետ՝ Որոշում) և Կոմիտեի նախագահի 2023 թվականի դեկտեմբերի 29-ի N 582-Ա հրամանով սահմանված կարգով աճուրդը կազմակերպել և անցկացնել սույն հրամանն ուժի մեջ մտնելուց հետո երկամսյա ժամկետում։
4. Սահմանել, որ․ 
1) աճուրդին մասնակցելու նախավճարը սահմանվում է Որոշմամբ հաստատված հավելվածի 18-րդ կետով սահմանված կարգով, ընդ որում աճուրդի հաղթողի (այսուհետ` Գնորդ) կողմից վճարված նախավճարը համարվում է Գույքի վաճառքի գնի մաս,
2) Գնորդը Գույքի վաճառքի գինը պետք է վճարի աճուրդի արդյունքների մասին արձանագրությունը ստորագրելու օրվանից երեք աշխատանքային օրվա ընթացքում՝ Հայաստանի Հանրապետության արժույթով,
3) Գնորդը պարտավորվում է Գույքի արժեքի որոշման համար նախատեսված 41 760 ՀՀ դրամ գումարը (ներառյալ ավելացված արժեքի հարկը) վճարել աճուրդի արդյունքների մասին արձանագրությունը ստորագրելու օրվանից երեք աշխատանքային օրվա ընթացքում` «Գույքի գնահատման և աճուրդի կենտրոն» ՊՈԱԿ-ի 900018002981 հաշվեհամարին և չի համարվում Գույքի վաճառքի գնի մաս,
4) Որոշմամբ հաստատված հավելվածի 29-րդ կետի 2-4-րդ ենթակետերով նշված դեպքերում աճուրդը չկայանալու ժամանակ նախավճարը չի վերադարձվում և փոխանցվում է Հայաստանի Հանրապետության պետական բյուջե, 
5) առաջին աճուրդի ժամանակ չվաճառված գույքի վաճառքի նպատակով, մինչև 2027 թվականի սեպտեմբերի 30-ը կազմակերպել նոր աճուրդներ՝ յուրաքանչյուր հերթական աճուրդի ժամանակ Գույքի վաճառքի մեկնարկային գինը նվազեցնելով վերջին աճուրդի մեկնարկային գնի 15 տոկոսի չափով, բայց ոչ պակաս մեկնարկային գնի 50 տոկոսը։
5․ Որոշմամբ հաստատված հավելվածի 29-րդ կետի 2-4-րդ ենթակետերով նշված դեպքերում և կարգով աճուրդը չկայացած համարվելու կամ անվավեր ճանաչվելու ժամանակ կազմակերպվում է նոր աճուրդ՝ նույն պայմաններով:
6.Աճուրդը չկայացած հայտարարվելու դեպքում Կոմիտեի կողմից արձանագրությունը կազմվելուց հետո դրա մասին տեղեկատվությունը 2 աշխատանքային օրվա ընթացքում տեղադրվում է Կոմիտեի պաշտոնական կայքում:
7. Սույն հրամանի հսկողությունը վերապահել Կոմիտեի նախագահի տվյալ ոլորտը համակարգող տեղակալին։ 
[bookmark: _GoBack]ԱՌՆԱԿ ԱՎԵՏԻՍՅԱՆ



Ուղարկել՝
 Կոմիտեի նախագահի տեղակալ Գ. Բաբայանին
Պետական գույքի տնօրինման վարչություն
 Իրավական ապահովման և դատական ներկայացուցչության բաժնին
Հաշվապահական հաշվառման և ֆինանսատնտեսական վարչություն
«Գույքի գնահատման և աճուրդի կենտրոն» ՊՈԱԿ-ին
Քարտուղարություն

